
[3-4 bianche]
[5]

Dil mexe di marzo 1512.

[1512 03 01]

A di primo. Introno cai di LX a la banca sier Zuan
Francesco Griti qu. sier Hironimo, sier Jacomo Loredan
di sier Zuane, et il terzo, ¢ sier Marco Donado qu. sier
Mathio, non intro per esser debitor. /tem, capi dil Conse-
jo di X sier Stefano Contarini, sier Piero Querini et sier
Luca Trun; n¢ altri di Colegio si mudoe.

Vene il capitanio di le fantarie signor Renzo di Zere, e
tolse combiato et licentia dal Principe. Si parte da mati-
na per Friul, et va per la via di Treviso a ordinar certe
fortificatione.

Vene il signor Fracasso di San Severino, qual fo con
li savii di Colegio, poi zerca le cosse dil campo et quan-
to si arebe a far. Et disse zercha I’impresa di Lignago: el
qual desidera esser conduto a’ stipendii di la Signoria
nostra con ogni conditione.

Di Udene fo letere di sier Andrea Trivixan el cavalier,
luogotenente. Et avisa come a di 28 fevrer, zerca 200 ca-
vali de 1 nimici, ussiti di Gorizia over Gradisca, erano
venuti corando in la Patria fino sopra le porte di Udene,
e fato danno di quello hanno potuto; siche si provedi di

mandar custodia a quela Patria, la qual, poi inteso il per-
der di Brexa, tutti ¢ stati di mal animo. [tem, che sier
Zuan Vituri provedador zeneral di stratioti, ¢ pur li, in
Udene, ma senza zente.

Et ¢ da saper, fo dito una nova per via di Polydoro da
la Fratina: Dice aver, di 28, da Porto Gruer, [6] da uno
suo, come de li € nova che Antonio da Savorgnan, rebel-
lo nostro, a Vilaco era sta taiato a pezi et morto da alcu-
ni castelani di quelli di la Torre, stano in Alemagna; si-
che tal nova, si la sara vera, per altra via se intendera;
ma perche per la terra fo dita, ne ho voluto far nota.

Di sier Polo Capello el cavalier, provedador general
in campo, date a Albeton a di ultimo fevrer, hore 3 di
note, fo letere. Come damatina si leverano et anderano
ad alozar a Vicenza, et li starano uniti et piu seguri.

Di sier Matio Sanudo pagador, vidi letere, de 29 fe-
vrer, a hore 3, pur da Albeton. Come 0zi hanno mandato
in el Friul Batista Doto con fanti 400, che eri pagono, ¢
questo per comandamento di la Signoria nostra; e come
da matina si leverano et intrerano in Vicenza. E per tutto
se dize ’acordo di I’Imperador con la Signoria nostra.

Da poi disnar, fo Colegio di savii ad consulendum.

Noto. Eri et 0zi introno in porto molte nave e barze e
altri navilii vieneno di Sicilia, con formenti; siché ¢ zon-

to da stera 100 milia formenti di raxon di mercanti e di
la Signoria, adeo la farina in fontego caloe soldi 8 il sta-
ro. Etiam 11 formenti calono a lire 4, soldi 10 il staro di
gran grosso; ma duro do zorni, che poi creseteno, come
diro di soto.

Questa matina fo electi in Colegio tre auditori sopra
le diferentie di quelli di Val di Marin con li villani, sier
Daniel di Renier, fo avogador, sier Dona Marzello, ¢ di
Pregadi, sier Bortolo da Mosto, ¢ di la zonta.



[7]
[1512 03 02]

A di 2, In matina. Vene sier Francesco Corner, stato
cinque zorni sopracomito di una galia la qual portoe et
conduxe sier Marin Zorzi el dotor va orator al vicer¢ di
Napoli fino a Ravena, et Nicold Ottobon secretario con
li ducati 20 milia, si dia dar li a Ravena al fiol di Zuan
Beltrame spagnol, ¢ li, per nome dil vicere, thesorier
etc. La qual galia zonse eri sera, et dito secretario disse
che il campo di spagnoli si andava disolvendo et si par-
tiva assai; la causa, che ne morivano assai da mal, et
perche ditti spagnoli non sono usi in questo clima.

Et per il ritorno di sier Zuan Foscarini qu. sier Nicolo
stato con suo cugnato sier Francesco Corner fino a Rave-
na, se intese che ha de li aviso, di persona fide digna, il
campo tutto di spagnoli con tutto quello dil Papa esser
solum lanze 1200, cavali lizieri 300 et fanti 6000 mal in
ordine, et che volevano andar a campo a Rezo, ch’¢ tenu-
to per francesi, ma pativano assa’ di fame; e altre particu-
larita. Il cardinal di Medici legato, ¢ ...

Vene domino Jannes di Campo Fregoso condutier no-
stro, vien di Roma, dove andoe a richiesta dil Papa poi
I’aquisto di Brexa. Il Papa li dete licentia ritornasse, e
cussi, a di 7, parti et € venuto qui, et andera in campo al
governo di la sua compagnia, la qual pero ¢ sta malme-
nata a Brexa. Etiam el dito disse aver scontra assa’ zente
spagnola, che tornava in Reame.

Dil provedador Capello, fo letere da Vicenza, di pri-
mo, hore 2 di note. Come, a hore 19, introno li il campo
tutto, dove ¢ gran carestia di ogni cossa. Non vi ¢ stra-
mi, ni biave, le qual ¢ sta fate condur a Padoa di hordine
di la Signoria, e li ¢ gran poverta. Et de 1 nimici si ha,
che fano adunanza di zente et vegnirano a Soave; e altre
particularita etc.

Di sier Matio Sanudo pagador, vidi letere di primo.
Dil zonzer li in Vicenza ozi, et 1i il campo nostro aloze-
ra. Item, hanno, 1 nimici esser andati a Cremona e li pas-
sar Po per andar a Bologna. Ifem, di sopra a Trento ¢ sta
fato cernida di zente et numero di persone, qual vegnira-
no a Verona, et ordinato cavali etc., siche questo saria il
tempo di far qualche bene e darli adosso; ma non si
vede il modo etc.

Di Roma, fo letere di [’orator nostro sier Francesco
Foscari el cavalier, ['ultime di 26. Come, in quel zorno,
haveano inteso de li la nova dil perder di Brexa per via
di Fiorenza et dil campo dil Papa et di spagnoli, con oc-
cision di tutti. Poi, per [8] via di Zenoa, si ebbe che sier
Andrea Griti e il conte Alvise Avogaro era sta fato pre-
son de’ francesi; et come il Papa a ’uto grandissimo do-
lor, et solicita risposta di la Signoria zerca I’acordo con
I’Imperador, e si duol spagnoli non habino fatto nula.

Dil conte Hieronimo di Porzia, da Roma, di 24 fevrer,

vidi letere drizate a sier Zuan Badoer dotor et cavalier.
Ozi ¢ sta retenuto uno secretario di lo episcopo de Niza,
ch’¢ domino Hironimo de la Mirandola camerier dil
Papa, il quale secretario, alias, facea qui le facende di
domino Zuan Jacomo di Triulzi, e forsi anche adesso.
Da poi, ¢ sta retenuto uno Francesco, che era maestro de
Ii cavalari per Milano. Etiam ¢ sta retenuto el dito domi-
no Hironimo et examinato, cur et qua re non lo sa; et
per lo episcopo monopolitano, fo orator a Venetia, fu
fato lo processo, ut ipse dicit, contra quelli che volebant
capere pontificem il giorno di la Purificatione: res ma-
gna, si vera; lo dito episcopo et altri lo aferma. El Papa,
domenica prima quadragesima, va a Viterbo e Civitave-
chia; ritornera a la domenica de la rosa. Lo vice canze-
lier San Piero ad Vincula, per mezo di madona Felice fia
dil Papa, ha maritata una sua figliola in uno figliolo dil
signor Julio Ursino, e a suo fratello dil sposo ha renon-
ciato una abbatia di San Benigno in Piamonte. Se ha
dato la corda molto noviter al prothonotario Regino, per
trovar li danari fo dil ditto cardinal Regino. De la pace
de’ venetiani con I’Imperador, fo mandato a la Signoria
uno altro corier secrete, € si havia bona speranza: hinc
pendent omnia. Pochi di fano ch’el vene uno nobile da
Milan, suo amicissimo, e li disse, che quando sguizari se
apropinquo li, che ogni poco che havesse cignato I’Im-
perador tutto andava soto sopra, € se con suo favore fus-
se stato uno de li sforzeschi; ma, per altra via, Milano
mai si muteria. Spera le conditione de la pace con I’Im-
perador si mitigerano € non sarano si dure, e si doveria

assettarsi con lui e poi con tempo etc. Haveti il giocho
vincto se voleti, € non ¢ da aspectare la aperta, perche a
Franza non mancha danari, e con pochi I’Imperador fa-
ria faciende assai. Se ha dicto che 1’orator di Anglia ha
dicto al Papa, che Spagna vole che 1’atenda a la promes-
sa ch’el faza el so Concilio; sich¢ Spagna non camina a
bon camino; voria tenirse 1l mondo in fastidii sempre, et
esser lui lo judice de le appellatione del Concilio de Mi-
lano. Se disse, questi di passati, che haveano facto lega-
to il cardinal o/im San Severino a Bologna con 200 lan-
ze ¢ certi fanti; e una letera di Milano che dice, a’ 24,
vel circa, se fara la sexta sessione del Concilio e [9] fa-
rano carne: non sa quello voglia dire. Roma ¢ di mal
animo, per quanto se vede. Item, per diverse vie se dice,
la roca di Brexa esser in mano di la Signoria, et che li
nostri sono stati a le man con francesi; et varii varia lo-
quuntur. Non se da fede plenaria fin non sia letere di Ve-
netia; e che non vengano, mirantur omnes: e dicono, ¢
per non voler risponder a la cosa di capitoli di ’acordo,
e pero si tarda il spazo.

Vene in Colegio uno orator novo di sguizari venuto,
qual, insieme con li altri € qui, andoe in Colegio. Disse
et porto letere, di fede di soi Cantoni, et come haveano
fato la dieta a Zurich, et veneno con questa conclusione:
Si la Signoria i da ducati 20 milia et 500 lanze, voleno
acquistar 1l stato di Milan di francesi o partirlo da boni
compagni per mitade, et diti sguizari vegnirano zoso;
con altre oferte etc., come piu diffuse dird di soto. Il

Principe; 1i rispose, si conseieria.

E da saper, fo dito Bergamo esser acordato dar a’
francesi ducati 60 milia per la defetion fata a’ francesi,
et che domino Antonio Maria Palavisino, de chi era Ber-
gamo donatoli per il Roy, ora intrato in la terra per tratar
questo accordo, accio non fusseno sachizati. /tem, quelli
di Salo deteno ducati 5000 a madona Alda fo moier di
Zuan Francesco di Gambara, a la qual monsignor di
Foys locotenente regio li dete la dita riviera per refazion
di danni patidi quando nostri introe in Brexa, che fo tol-
to di la sua caxa assa’ formenti et fati vender per il pro-
vedador Griti a mancho precio etc.

Da poi disnar, fo Colegio di savii ad consulendum.

Fo divulgato, el cardinal San Severin o/im, qual introe
il sabado, a di 21, in Brexa, vene poi a Mantoa come le-
gato dil Concilio e va a Bologna. /fem, che ¢ sta imposto
al clero di Franza e di Milan e dil stato dil Roy, per
mantenimento dil dito Concilio, a pagar 500 lanze et 10
milia fanti; la qual nova fo dita. Unum est, certo il dito
cardinal ¢ zonto a Mantoa.

[1512 03 03]

A di 3, la matina. Vene in Colegio sier Marco Antonio
Contarini qu. sier Hironimo da San Moixe, fratello fo di
sier Ferigo morto a Brexa da’ francesi, et vene con alcu-
ni soi parenti, et leto una suplicatione. Come ricomanda-

va una loro sorella, era da maridar, atento il padre si
anego provedador di I’armada a’ servicii di la Signoria
nostra, el suo fradello ¢ morto in questa captura di Bre-
xa combatendo virilmente con 1 nimici e tutti li altri capi
¢ scapoli e vivi da lui in fuora. Il Principe si dolse et lo
commesse a li savii di Colegio.

[10] Vene domino Julio Manfron fiol di Zuan Paulo,
venuto prexon di Brexa, et uso alcune parole a la Signo-
ria, et come suo padre e lui hanno combatudo etc., e
cussi la sua compagnia. Il Principe li uso bone parole et
lo commesse, de more, a li savii di terra ferma.

Et in conclusion, vidi molti capi qui, videlicet, Piero
Spolverin, Piero da Longena, Piero Testa, Zuan Battista
da Fan, Basilio da la Riva et altri, tuti stati prexoni a
Brexa de’ francesi, chi liberati a uno modo et chi a I’al-
tro.

Et Jacomin di Valtrompia, tra li altri, qual fu contesta-
bele in el castello di Cremona, e, poi si perse, ando a
Brexa e in Valtrompia n¢ mai ¢ venuto qui, ¢ quando no-
stri introe in Brexa insieme con il conte Alvixe si ope-
roe, hora, etiam lui € venuto in questa terra. Vidi etiam
Zuan Piero Stella stato secretario in campo col proveda-
dor Griti sempre, ch’¢ piu di anni tre.

Dil provedador Capello, vidi lettere di Vicenza, a di,
2, hore 3 di note. Come li sono alozate tute le zente

14



d’arme, ch’¢ homeni d’arme 750, malissimo contenti, e
pero suplica la Signoria 11 provedi di danari, aliter se-
guira qualche inconveniente. /tem, di Mantoa a lettere.
Come 150 lanze francese erano a la Volta locho dil mar-
chexe, qual vieneno o per intrar in Verona over per far
qualche altro suo desegno. Scrive, nostri stanno oculati
et hanno molte spie e in Verona e in brexana quale aspe-
ta, et dil riporto avisera; et che domino Piero Renosi
capo di stratioti ozi ¢ arivato li ritornato di Brexa, fato
prexon, e fo conduto da’ francesi fino a Cremona, poi si
ha liberato. Lo lauda molto, et vien di longo a Veniexia,
et scrive a la Signoria in sua recomandatione per esser
di boni capi di stratioti. /tem ha, francesi vano in parme-
sana e dieno pasar Po a Borgo Forte. Iltem, di spagnoli
nulla se intende. /tem, monsignor di Obigni resto in Bre-
xa al governo con 100 lanze, et in Verona ancora non ¢
zonto alcun; per zornata se intendera e avisera.

E da saper, per sier Michiel Salamon e sier Marco
Contarini provedadori a le biave tutavia vien fato cargar
formenti assa’ et biave da cavallo per mandarli a Padoa,
in barche, in Terra nuova, et assa’ numero. /tem, a Padoa
¢ sier Alvixe Barbaro, I’altro provedador a le biave, per
far compir le fortification atorno la terra, le qual, essen-
do lui de li provedador a dita fortification, fono princi-
piate e bona parte compite; pur ne resta a compir.

Di sier Mathio Sanudo pagador, date in Vicenza, a di
do marzo, hore 3 di note. Come [11] de 1i s’¢ ditto, spa-

gnoli haver tolto Rezo, tamen, per via, con fondamento
non si ha. Se dize, francesi andar contra 1 spagnoli.
Item, e venuti alozar a la Cavriana su quel di Mantoa, ¢
al despeto dil marchese 1 voleno tutte le spexe. Item, di
Verona si ha, Hironimo di la Torre aver compito tutta la
sua compagnia e dete paga a’ artesani veronesi, € cussi
uno altro contestabele, a la summa di fanti 1500. A Ve-
rona ancor non era zonto alcun cavallo, ben se dizeva di
brieve doveva venir alcune lanze. Non lassavano intrar
persona alcuna in la terra; tien, questo sia per esser mal
fornita di zente de’ todeschi, tamen potria esser i fesseno
qualche movesta. Scrive, aver fato utilita ozi di raines
50 a la Signoria per il remeter, e a roto il piron, adeo che
sparagnera ducati 270 a la Signoria. ltem scrive, la Si-
gnoria ordena 0zi una cossa, doman un’altra, si che poca
stabilita si trova in chi governa qui, a Venecia. Et scrisse
la Signoria non si dagi page a’ svalisati, salvo che a’ Bri-
sigelli. Et zonse tardi questa lettera, e tutti li altri le eb-
beno, et fu ben facto; et ha pagato ozi uno che li ¢ sta ta-
gliato la man zanca da i nimici. El provedador disse
quello voleva far di lui, unde la compagnia mormoro, et
esso pagador rispose 1’avia la man bona per adoperar, et
lo avia pagato per exempio de’ altri.

Da poi disnar fo Pregadi, et fo lecto molte letere, e di
Ravena di sier Marin Zorzi el dotor, va orator nostro al
vicere. Come era smontato e andava in campo verso Bo-
logna; stentava de muli e cavalli, e toria a nolo.

Di Roma, fo leto uno breve dil Papa, di 26. Come si
doleva dil caxo di Brexa, e si dovesse concluder 1’acor-
do, altramente protestava che lui era sui juris, con molte
parole persuasorie a questo acordo.

Fu posto, per 1 savii, che a domino Domenico Busi-
chio, capo di stratioti, stato in Brexa, li sia da licentia di
ritornar in Levante, et a soe fiole, numero tre, morendo
lui, 11 sia data la provision dil padre, zo¢ la mita a la ca-
mera di Candia, a page 4 a I’anno. Et fu presa, 12 di no.
Noto. El dito fu quasi causa dil perder di Brexa; ¢ il pri-
mo scampo, e fe’ aprir la porta, et a vadagnato in questa
guerra, si dice, ducati 15 milia.

Fu posto, che a 4 stratioti erano con francesi, nomina-
ti in la parte Andrea Capsa, ducati 8, Alexio et Palumbra
Capsa, Michali Agali, Marin Celmedi, Jani Luchesi, du-
cati 4, 1 quali hanno scapolato dito Domenico Busichio,
che uno habi ducati 8 al mexe, 11 altri tre ducati 4 al
mexe di provisione, ut in parte; et fu presa. Ave 8 di no.

[12] Fu posto, che ai fioli dil qu. Thodaro Frassina
capo di stratioti, ¢ sta morto a Brexa, li sia data la provi-
sion havia il padre di ducati 15 al mexe a la camera di
Candia, a page 4 a l’anno, ut in parte. Et fu presa.
Nome, Piero et Comino.

Fu posto, che a tre fradelli dil cavalier Basta capo di
stratioti, Andrea, Lazaro, Alexio, fu morto a Brexa, li sia

da la provision I’havia, ch’¢ ducati 10 al mexe a la ca-
mera di Candia, ut supra. E fu presa'. Nulla di no.

Fu posto, che, atento le diferentie di quelli conti di
Val de Marin, che per il Colegio siano electi tre zenti-
lhomeni nostri quali siano zudexi di diti conti, e, le sen-
tenze farano, habino appellation a la quarantia civil. Et
fu presa.

Fu posto, per li savii diti, che la decima numero 16 al
Monte Novissimo, € la '/, tansa n. 12, si scuodino con il
don fino a di 20 di questo, poi vadi a le cantinele, si
scuodi con la pena. Fu presa.

Fu posto, che, atento ¢ in doana molte merchadantie
venute con le presente galie di Baruto, et di altra sorte,
che tutti le vadino a trar uno terzo almeno a termine per
tutto di 15 dil presente, sub poena, ut in parte. Presa. E
che 1i oficii mandino li debitori a doana, accio, quelli
vorano trar, debino pagar li loro debiti, come fu preso.

Fu posto, che, atento ¢ molti debitori di raxon di va-
chantie de’ oficii, quali erano deputati a la scansation dil
Monte Nuovo, per tanto tutti quelli hanno danari di dita
raxon debino, fra certo termine, averli porta a ’oficio di
provedadori sopra la camera d’imprestidi, aliter pagino
come furanti quelli non si arano manifestato, e similiter

' Nell’originale “persa”. [Nota per I’edizione elettronica Manuzio]

se son altri debitori a ditto oficio, che tutti vadino a pa-
gar in certo termine senza pena, aliter pagino con 10 per
100 di pena, ut in parte. E fu presa.

Fu posto poi una materia secretissima di la qual fo sa-
gramenta il Consejo, et credo fusse di condur el signor
Frachasso a’ nostri stipendii, ut in parte, la qual messe
sier Zorzi Emo savio dil Consejo, e sier Alvise Pixani
savio a terra ferma, e alcuni altri di Colegio; e fo gran
disputation. Parlo sier Alvise Malipiero savio dil Conse-
jo, poi sier Zorzi Emo, poi sier Gasparo Malipiero savio
a terra ferma, poi sier Alvise Pixani, et, ultimo, sier Lo-
renzo di Prioli fo consier, et wudico fusse preso di no, e
questo per dubito di suo fradelo cardinal, ch’era a Man-
toa, e andava legato a Bologna, poi il Papa non vol si
toy; siche non fu preso. E fo sagramenta il Consejo, et
unum so che ozi doveano esser su Frachasso, ¢ la matina
nulla fo ditto, siche ¢ signal non ¢ sta tolto; [13] tamen
dito Frachasso ¢ in questa terra, € ave, per avanti, ducati
200 da la Signoria nostra, et questo per la provision da-
toli di ducati 200 per il suo piato, per il Consejo di X.

Fu posto, per li savii, poi leto una longa suplication di
uno da Treviso nominato ..., qual ¢ stato causa di la re-
cuperation di Castel Nuovo di Quer, e aver fato prexon
uno ..., dil qual pote aver di taia ducati 400, et non vol-
se, ¢ altre cosse fate, per tanto dimanda remuneration di
I’hostaria di Narvesa solita a fitarsi ducati 70 a I’anno. E
visto la risposta di sier Andrea Donado podesta et capi-

tanio a Trevixo, et altri, quali fano fede di quanto a ope-
rato e di dita hostaria, pero fu posto di dargela per anni
10, atento li soi meriti. E fu presa.

De Ingaltera, di sier Andrea Badoer orator nostro, fo
leto letere, di 4 zener. Vechie zanze, nulla da conto.
Come I’Imperator vuol vegnir a tuor Veniexia questo
estade, et avera sguizari con lui; et sa do vie di vegnir,
una per San Rasmo, I’altra per altra via, sicome in dite
letere scrive; con altre pazie et nulla di sustanzia; siche ¢
mal averlo 1i.

Dil provedador Capelo, fo letere di Vicenza, di questa
matina, di hore 16. Zercha danari di quelle zente etc.

Noto. Li formenti di Sicilia, valevano lire 5 il staro,
hozi ¢ cresuti lire 5, soldi 10, e questo perche ¢ sta trato
per la parte di fuora, eri, stara 5000 per villani, sich¢ ¢
cresuto soldi 20 il staro; famen n’¢ gran quantita in la
terra et calera.

Di Trevixo, di sier Hironimo da cha’da Pexaro pode-
sta et capitanio, vidi letere. Come era zonto li il capita-
nio di le fantarie che va in Friul, et era andato con lui
atorno la terra et visto i repari e bastioni, e feva riconzar
in alcuni lochi, ut in litteris.

[1512 03 04]
A di 4, 1a matina, I’orator yspano fo in Colegio.

Dil provedador Capello, fo letere, date a Vicenza, a
di 3, hore 3. Come ozi, per do spie, una ritornata di cre-
monexe, riferise francesi tutti passavano di 1a di Po a
Caxal Mazor con 1 ponti e barche, con fama di voler an-
dar a sachizar Modena per aver il sequito di le fantarie,
e devano danari a tutti quelli li andavano, et molto soli-
citavano il suo camino per andar verso Bologna. Tien
vadino per dar una streta a’ spagnoli seguendo la reputa-
tione auta, il che facendo, resteriano signori dil resto de
Italia. E in questa sententia concore il signor gubernator,
et hessendo inviliti spagnoli, dubita non li vadi fata: che
Dio no ’l voia! Da Daltra spia, vien di Verona, [14] ha
non li esser dentro salvo 1000 fanti o poco piu, e cercha
60 cavalli de’ stratioti e fanterie con Hironimo de Napoli
e certi altri capi, non da conto; e Tarlatino se ritrovava
senza compagnia, n¢ vi ¢ homo d’arme alcuno; tutti
sono andati di 1a di Po. Scrive, aver molte spie fuora e in
diverse parte, e di tutto ¢ ben avisato. /tem, hanno deli-
berato sabato far la mostra a tutte queste gente d’arme a
uno trato, in Campo Marzo, zo¢ la mostra armada, per
veder come si troviamo, perche il governador vol pen-
zerli ne i alozamenti piu avanti: e cussi farasse de li ca-
vali lizieri e di le fanterie, qual resterano in questa terra,
e tutto si fano per li strami etc.

Et subito auto questo aviso, fu fato a saper a I’orator
dil vicere ¢ qui, accio subito avisi in campo di spagnoli
stagino reguardosi, et mandatoli la copia di la letera auta

di campo; el qual spazoe dito aviso al vicere.

Da poi disnar, fo Consejo di X con la zonta, et fu
asolto el cavalier Cavriana, era in questa terra con pieza-
ria di ducati 2 milia di non se partir fatali de molti zenti-
lhomeni allora fu preso: fusse depenade dite piezarie, et
andasse e stesse al suo piacer. Et nota, non ha manchato
di fede etc.

Item fu preso, che li do signori cyprioti bastardi, fono
fioli di re Zacho, chiamati ’'uno Janus, 1’altro Genio,
quali stavano in castello di Padoa con guardiani, et ha-
via dal Consejo di X danari da vestirsi et le spexe da la
camera di Padoa ducati ... per uno al mexe, et poi1 presi,
quando fo recupera Padoa fono posti in palazo in questa
terra nel colegio di le biave, e sono sempre stati con
guardia, hora fu preso che a muda uno di loro possi an-
dar per la terra a prender aiere e I’altro resti, et poi 1’al-
tro vadi e quello ¢ sta fuori resti.

Item, fu fato uno di obstasi in loco di sier Marin Zorzi
el dotor andato orator al vicere di Napoli, et fo di quelli
con titolo di Consejo di X. Electi e tolti 4, rimase sier
Marco Antonio Loredan fo cao di X, qu. sier Zorzi. Tolti,
sier Hironimo Tiepolo fo consier, sier Francesco di Gar-
zoni fo cao di X, sier Andrea Magno fo cao di X, et non
si provo sier Zorzi Pixani dotor et cavalier fo consier, per
non esser stato mai dil Consejo di X.

Item, fu preso di retenir sier Silvestro Trun qu. sier
Mafio, qual era a Chioza et andava su e zoso a Ferara
con salvo conduto dil ducha. Et perche sier Luca Trun
cao di X non se poteva impazar e fo cazado, fo fato vice
cao per questa materia, in suo locho, sier Francesco Bra-
gadin. Et cussi fo scrito al podesta di Chioza sier Marco
Zantani lo mandi de [15] qui a le prexon, e cussi fo pre-
so et conduto. Zonse a di... dito.

Noto. In Colegio ozi ¢ sta electi quelli tre zudexi so-
pra le diferentie di quelli di Val di Marin con 1i conti
loro, sier Dona Marzelo fo provedador a le biave, qu.
sier Antonio, sier Daniel Renier fo avogador di comun,
et sier Bortolo da Mosto ¢ di Pregadi, e refudoe.

[1512 03 05]

A di 5, la note, fo gran vento et fredo, et la matina co-
menzo a nevegar ¢ durd tutto el zorno; pur Colegio si
reduse, et nulla fo di novo, ni lettere di niuna banda.

Da poi disnar, fo Colegio di savii, /icet nevegasse for-
te, et alditeno li tre oratori di Cataro venuti in questa ter-
ra, zercha le discordie con li populari, et di certi sali etc.

Dil provedador Capello, fo letere di 4, da Vicenza,
hore 3 di note. Come, a aviso di Mantoa di Paulo Agu-
stini, che francesi erano passati Po a Caxal Mazor ¢ fe-
vano la massa a Parma: si dice, vano a trovar spagnoli.
Item scrive, esser li, a Mantoa, sier Alvixe Bembo qu.

sier Polo, sier Francesco Contarini Grillo, e sier Andrea
Gritti qu. sier Felice fati prexoni in Brexa e rescatati, et
sier Almoro Griti, era provedador a Salo, venuto i, quali
li hano richiesto 11 mandino scorta a levarli; et cussi
mandera certi stratioti. /fem scrive, aver expedito noncii
al campo di spagnoli con avisarli francesi li vano a tro-
var e stagino avisati’; et altre particularita, sicome in
dito letere si contien.

Di sier Matio Sanudo pagador, di Vicenza, a di 4,
hore 3, vidi letere. Come de i € sta dito, Antonio Savor-
gnan esser sta morto in Alemagna. Iltem, francesi vano a
la sfilata di 1a di Po a Parma; hanno alozato solo una
note a Cremona senza descrition, secondo la uxanza
loro, e li a Parma dieno far la massa, si dice, per andar a
socorer Bologna; el qual exercito ¢ molto sminuito, si
per esserne morti, ma piu ¢ andati via molto richissimi.

Da Milan, fo dito esser nove esser sta fato fanti a fu-
ria, et francesi vano a truovar spagnuoli per esser a la
zornata. [tem, € sta messo a sacho li a Milan il monaste-
ro di San Francesco, altri dice la Certosa, e questo per-
ché non hanno voluto ubedir al cardinal Santa Croce
come capo dil Concilio.

Item, da Chioza, se intese 1 nimici feraresi aver preso,
in bocha di Po, a Goro, do barche di Chioza con fanti

2 Nell’originale “avisti” [Nota per ’edizione eletronica Manuzio]

nostri venivano di Rimano, et a li patroni di le barche 1i
haveano taiato il naso e svalisati 11 fanti etc.

[1512 03 06]

A di 6 fo etiam neve; pur Colegio si redusse et [16]
nulla fu, solum, letere di Vicenza dil provedador Capello
zercha stratioti etc.

Da poi disnar, fo Colegio di savii ad consulendum.

In questa matina, per li sopraconsoli, in quarantia cri-
minal, fo acorda sier Stefano Tiepolo e fradeli qu. sier
Polo erano faliti e confischa. Parlo per loro sier Zuan
Antonio Venier avocato di procuratori, e per li creditori
Jacomo Francho. 25 di ’acordo, et 2 di no, a pagar in
certi tempi ducati 30 ogni anno, 10 per 100 di panni di
seda e di danari al Monte Novissimo, et ducati 70 di im-
prestidi, cavedali et pro a piu precio di quello valeno, ut
in acordo.

Di sier Matio Sanudo pagador, date a Vicenza a di 5
hore 2 di note. Come ozi haveano terminato andar ad
alozar Arzignan e altri lochi de’ contorni: tamen, 1’opi-
nion di esso pagador era di andar a Bonavigo e far il
ponte sopra I’Adexe, e andar a bater Lignago e non star
a perder tempo; tamen niun ¢ sta di soa opinion; siche
spendemo mal i nostri danari. /tem, per Nicolo Snati ve-
nuto di Brexa, prexon, stamatina partito di Verona, dize
tutte le fantarie, che era numero 1500 in Verona, il forzo

paexani, erano ussiti et andavano a la volta di Bologna,
et che tutte le fantarie de’ francesi etiam andavano a Bo-
logna, et il campo francese, zo¢ le zente d’arme e cavali
lizieri, a Rezo; e che in brexana se diceva certo che spa-
gnoli haveano sachizato Modena et era ritornati al cam-
po a Bologna, e aspetava lanze 400, fanti 5000, e vole-
vano strenzer la terra di Bologna da do bande.

Noto. Se intese el signor Julio di San Severin, fo fiol
ultimo dil signor Ruberto, era morto a Milan, e questa
nova poi non reusite € non fu vera; et dicitur, li ¢ sta tro-
va piu di ducati 20 milia de contadi, vadagnati in questa
guerra. Questo governava la compagnia di suo fradello
signor Galeazo, ch’¢ in Franza gran scudier, et feva
mercadantie, comprava butini, et a Vicenza vadagnoe
assai di sede ch’el comproe. Chi avera li danari, non il
so; 1l Frachasso, suo fradello, ¢ qui. Il cardinal, dicunt,
va legato dil Concilio a Bologna, et € za in itinere.

Di sier Polo Capello el cavalier, provedador zeneral,
fo letere date a Vizenza, eri, a hore una. Come hanno
concluso, facta domenica proxima la monstra general a
tute quelle gente d’arme, mandarle ad alozar in le ville
et vichariati di Tiene, Valdagno, Arzignan, Schio e altri
lochi vicini, et similiter 11 cavali lizieri, perche li, in Vi-
cenza, ¢ impossibele tenir cavalli per non vi esser strami
a 10 et 12 mia apresso quella terra, e cussi non vi [17]
esser legne. Item, di Verona, a, per uno explorator suo
partite questa matina de li, come non vi esser salvo circa

1000 fanti, quali fugeno, e ch’el capitano Rocha Bertin
era li con certi pochi homeni d’arme et similiter el capi-
tanio Tarlatino; qual capitani sono amalati, ma Rocha
Bertin sta malissimo. ltem, ozi, poi disnar, ¢ zonti li in
Vicenza cercha 30 fanti ben armati fugiti di Verona,
quali hanno portato con s¢ la loro bandiera etc.

Noto. Sier Silvestro Trun qu. sier Mafio retenuto per i
cai di X, fo colegiado. Tocho il Colegio a sier Marco
Donado consier, sier Francesco Bragadin cao di X, sier
Marco Loredan avogador di comun, et sier Marco Zorzi
inquisitor, et fo poi asolto per il Conseio di X, perche
non era in dolo alcun.

[1512 03 07]

A di 7, domenega da matina. Nulla di conto. L orator
yspano, de more, in Colegio, e tutti parlavano che Fran-
cesi vanno a trovar spagnoli. Chi diceva una cossa et chi
un’altra; chi diceva li romperano, chi diceva spagnoli
reculerano e francesi li seguiria fino a Roma, il Papa fu-
zira di Roma. Chi diceva sarano a la zornata e il campo
di Spagna s’ingrossera et li aspetera. Chi dicea, spagnoli
si a porta mal a non seguir francesi, perch¢ non arebeno
auto Brexa. Altri dicea, zo¢ spagnoli € qui, non sono ve-
nuti accio ’acordo con I’Imperador se ultimasse, € non
havea 1l viceré comission dal suo Re se non aiutar il
Papa a aver le terre di la Chiexia; e cussi la briga’ stava
in questi rasonamenti et malcontenti tuti, perche vedea-
no francesi valenti homeni e maestri di guerra. E il

modo dil perder di Brexa, ancora non si sapea la verita.
Di nostri capi niun mancava, parte mandati a Milan pre-
soni, altri lassati e continue veniva qui, e tra li altri vidi
ozi 1l fiol di Antonio de Pi1 nominato Costanzo, ¢ altri
assa’, come ho scripto di sopra, ergo etc.

Et I’altro zorno, li parenti di sier Andrea Griti procu-
rator comparseno a la Signoria a dimandar monsignor
de Ru, overo di la Roxa, borgognon, era capitanio zene-
ral di I’Imperador di le so zente, ch’¢ prexon in Toresel-
le, per contracambiarlo col dito Griti, perché questo di
qui dice I’'Imperador e madama Margarita fara tanto col
re di Franza che lo riscuodera in cambio dil dito Griti; et
cussi fo dito per il Colegio, che si meteria la parte in
Pregadi.

Di sier Domenego Contarini, andava provedador a
Bergamo, qual é ancora a Montagnana, fo letere date
eri. Come, per tre fanti presi, erano a Lignago, et exami-
nati con corda, hanno, che francesi, passato Po, voleno
andar a trovar il campo di spagnoli et esser a la zornata,
et questa [ 18] deliberation feno etiam avanti andasseno
a recuperar Brexa, che, poi recuperata Brexa, andariano
contra il campo di Spagna, e, rotto quello, sariano signo-
r1 dil tutto e dil Reame; e che in Lignago era resta pocha
zente; et altre particularita, si come in dite letere si con-
tiene.

Item, si ave ch’el duca di Ferara, a di 4, feva la mo-

stra di le so’ zente da cavalo e da piedi per mandarle,
etiam lui, agumentar il campo di Franza per dar adosso
a quel dil Papa e de’ spagnoli.

In questa matina si parti de qui alcune barche armate
con Sagramoso Visconte dentro, stato prexon qui, et
vano verso Po, dove, si ha, ¢ zonti li nostri zentilhomeni
che per lui si contracambia, et li si fara il contracambio
di qua dil bastion di Crespin, justa I’hordine dato. Li
qual zentilhomeni € questi: sier Jacomo Cabriel qu. sier
Zuane, fo prexo podesta et capitanio a Cividal di Belun,
sier Bortolo Dandolo, fo prexo podesta a Rovere di
Trento, qu. sier Piero, sier Piero Gradenigo di sier Ma-
rin, fo prexo provedador in Moncelese, sier Lodovico
Contarini qu. sier Imperial, fo prexo provedador a Vi-
pao, et sier Daniel Moro qu. sier Marin, za ¢ qui venuto,
fo prexo provedador, era in Este, ma in Moncelese vene,
e li fu fato prexon. Et questi sopraditi presoni erano zon-
ti a Mantoa justa il contracambio fato, siché fin doi zor-
ni sarano di qui: et cussi veneno.

Da poi disnar, fo gran Consejo e fato alcune voxe, ¢ a
Liesna, conte, fo tolto sier Zuan Francesco Marzelo fo
con 5 homeni a sue spexe a I’asedio di Padoa, qu. sier
Fantin, fo 40 zivil, e cazete, n¢ questo titolo li valse.
Item, signor di note fo tolto sier Gasparo Zancharuol, fo
podesta a Marostega, qu. sier Marco, fo in I’asedio di
Padoa con 5 homeni a sue spexe, etiam cazete, € non li
valse; siche tal titolo hora mai piu non val. Item, fo tolto

di Pregadi sier Luca Vendramin dal Banco, qual si pol
dar titolo, ch’¢ di Pregadi, et non volse, et ave il titolo,
fo camerlengo di comun; siche anche questi che vien
per 1 ducati 1000 in Pregadi comenzano a non si dar il
titolo, perche vedeno esser maltratati a Consejo.

Fo leto la parte, a noticia de tutti, presa in Pregadi, di
quelli ¢ debitori a i provedadori sopra la camera d’im-
prestidi, pagino, termine zorni 15, aliter con pena 10 per
cento che prima non pagava con pena; poi, chi ha danari
in le man di raxon di vachantie, confiscation etc., quali
erano deputati a la sfalcation dil Montenuovo, etiam de-
bano in dito termine aver porta quanto dieno dar, solo la
pena di furanti, ut in parte.

[19]
[1512 03 08]

A di 8 luni. Domino Raphael Regio, electo lector pu-
blico in humanita, principid a lezer Quintilian a San
Marco in Terra nuova, al loco deputato, et fe’ bel princi-

pio.

Di Chioza fo letere di sier Marco Zantani podesta, di
eri sera. Come, per venuti di Ferara, si ha il campo di
spagnoli esser 10 mia di 1a di Bologna, et esser zonto in
dito campo 7 bandiere di fanti spagnoli.

Dil provedador Capello, fo letere di 6, da Vicenza, a
hore... di note. Come adeso ¢ ritornato una sua spia di

Verona: dice li ¢ solum 600 fanti quasi tutti italiani; ca-
vali, tra statioti e balestrieri cercha 70, e che fano uno
bastion a la porta che varda verso Peschiera.

Dil dito provedador, date in Vicenza, a di 7, hore 3 di
note. Come, havendo de li fato la mostra, trova esser ho-
meni d’arme 600 oltra Zuan conte Brandolin, qual ¢ alo-
zato di fuora e non ha potuto farli la mostra. Etiam molti
altri homeni d’arme alozati in diversi alozamenti di fuo-
ra; tamen, scrive, li do terzi di danari di la Signoria ¢ bu-
tati via. [tem, hanno fanti 1500, oltra li mandati in diver-
si lochi, e sul Polesine, Treviso et Padoa. Item, ha di
francesi, fevano la massa in cremonese, per una spia ¢
zorni 4 parte di 1a, e a Brexele e s’ingrosano forte. ltem,
spagnoli sono mia 10 di l1a di Bologna.

Noto. Per Colegio fo dato licentia a sier Domenego
Contarini nominato di sopra, ¢ a Montagnana, vengi a
repatriar etc.

Da poi disnar, fo Colegio di savii per cousultar etc.

De Ingaltera fono letere, di 25 fevrer, in marchadanti,
portate per uno fante a posta, qual va a Roma presto, e
porto letere di sier Andrea Badoer orator nostro, di 20.
Come il Re havea electi 3 oratori a Roma al Concilio si
dovea far da poi Pasqua, avanti di 12, tra 1i qual ¢ il
prior di San Zuane cavalier di Rhodi, e do altri prelati,
come in le letere si contien. Et posti a camino, vene lete-

re di Roma ch’el Papa voleva indusiar a farlo a Ogni
Santi proximo, siche¢ il Re li feno restar. Item, questi
oratori doveano venir per via di Alemagna et capitar a
Venecia et esser a la Signoria nostra; 1 quali hano voluto
disnar con esso orator etc. ltem scrive, che si proveda di
danari per el suo viver; non a piu il modo, sta con vergo-
gna. Et scrive una letera di..., particular a suo zenero
sier Francesco Gradenigo, qual ho lecta, et dia aver dil
suo salario per spexe assaissimi danari, et non li ¢ provi-
sto; sta con pocha reputation. Item, per [20] letere in sier
Almoro Pixani, si ha ch’el Re havia fato retenir tute
nave, e cussi 1’orator yspano, ¢ li; e danno fama voler
far armata e passar su la Franza.

Item, fo dito, per una nave venuta et zonta in Istria,
che zuoba, a di 4, lasso le galie di Alexandria, capitanio
sier Piero Michiel, a Curzola, carge e batude per porta;
la qual nova fo optima.

E da saper, in questi zorni fo principiato a seguitar il
lavor di la cima dil campaniel di S. Marco dal cornison
in suso, e fate le armadure alte. A questo cargo sier An-
tonio Grimani procurator, qual a posto, sopra questa
opera, sier Beneto Bon qu. sier Alexandro, con ducati...
al mexe di salario. Item, si lavora a San Marco ’altar e
arca dil cardinal Zen, dove era il capitello, a la qual ope-
ra sier Zorzi Corner cavalier procurator ¢ intento molto.

[1512 03 09]

A di 9, da matina. Se intese esser venuto uno nontio
di Milan, parti a di 2, marti. Come de li erano aviati a
Pavia sier Andrea Griti procurator, e sier Antonio Justi-
nian doctor, et Baldisera di Scipioni presoni dil castelan
di Pavia, e starano de li; et il cavalier di la Volpe, libera-
to con taia, si ando col cardinal San Severino di Mantoa
a la volta di Bologna.

Dil provedador Capello fo letere, date in Vicenza, a
di 8, a hore 19. Come a auto letere di Paulo Agustini di
Mantoa, di 6 et 7, che il cardinal San Severin con 300
lanze, come legato dil Concilio, era andato a la volta di
Bologna, e che il gran scudier di Franza domino Galea-
zo di San Severino era zonto a Mantoa dimandando, per
nome dil re di Franza, el marchexe se havesse a scoprir
in favor suo, e molte altre cosse, come in dite letere si
contien, qual manda a la Signoria. lfem, che francesi
non andavano verso Bologna con quella diligentia; tien
sia, perche sguizari cegnano calar zoso. Poi francesi ¢
certi che spagnoli non voglino far la zornata, per quello
che I’orator yspano ha fato intender al Roy. Ifem a, per
do vie, il zonzer a Brexelli guasconi 10 milia. Scrive
sier Valerio Marzelo da Ruigo, e sier Domenego Conta-
rini da Montagnana, e tutte do lettere manda a la Signo-
ria.

Da poi disnar, fo Colegio di la Signoria e savii. Fono
alditi quelli sora la camera d’imprestidi e quelli di la ter-
naria vechia.

Noto. Questa matina in Colegio fo termina far li syni-
chi da terra ferma il primo Pregadi, et mi fo dito mi fa-
cese tuor.

Ozi zonse in questa terra li presoni dil contracambio
fato per Sacramoso Visconte, videlicet 4 zentilhomeni
nominati di sopra, ¢ Alvise Stella, et Fantin di Antelmi
era in Moncelese.

[21] Di sier Marin Zorzi el dotor, orator nostro al vi-
cere, zonse letere date a Butri di primo fino a di 7 di
'instante, assa’ copiose. E dil suo zonzer li, qual ¢ mia
5 di la di Bologna, e di la audientia auta subito dal vice-
re, et di presenti dati, qual fu una vesta di restagno d’oro
fodra di lovi zervieri, e do altre veste di seda, qual li fo
molto grate. ltem, si scusa di Brexa perché mai non li €
sta scritto nulla, et che si I’acordo si fa con I’Imperador,
si reavera tutto il stado e francesi sarano cazadi de Italia.
Item, havia mandato a Roma, per stafeta, il marchexe di
la Padula a scusarsi non esser andati soto Bologna, ¢ di-
mandar 3000 fanti. /tem, in campo li spagnoli hano zer-
cha 900 lanze e fanti 6000, e quelle dil Papa 400 lanze e
fanti 2000, con altri coloqui et particularita sicome in
dite letere si contien, concludendo, li disseno piu volte,
st seguira I’acordo con I’Imperador sara ogni ben. Il su-
mario di le qual letere, lete sarano in Pregadi, scrivero.
Item, come haveano fato consulto: chi voleva le nostre
zente pasase di 1a e unirsi insieme, € fandem terminono

34



pasar a la Bastia su el Polesene di San Zorzi, poi quello
di Ferara e passar di qua di Po, e unirse con le nostre e
andar in Lombardia; e altri discorsi, ut in litteris.

[1512 03 10]

A di 10, da Udene, fo letere di sier Andrea Trivixan el
cavalier luogotenente. Come li fanti erano li ¢ partiti, e
cussi 400 dil campo per non aver danari. Item, Nicold
Savorgnan ¢ a Vilacho, et Antonio Savorgnan suo padre
¢ a Yspurch; i nimici s’ingrossano.

Di sier Polo Capelo el cavalier provedador zeneral,
date in Vicenza, a di 8, hore 3. Come il signor governa-
dor si parte doman per andar al suo alozamento deputato
a pe’ di monti, a Malo; conclude la Signoria a poco
amor al stado a non far provisione a quelle zente, e li
danari si dano ¢ butadi via.

Da poi disnar, fo Consejo di X con la zonta, et fu
asolto sier Nicolo Balbi fo podesta e capitanio a Cividal
di Bellun, che havesse ben abandonato la terra come fé
li altri. Item, poi il Consejo di X simplice. fu asolto sier
Silvestro Trun qu. sier Mafio, che fu retenuto a Chioza
con uno salvo conduto dil ducha Ferara, e questo perche
el provo I’andava a Ferara per formenti; lui meteva la
fatica e sier Marco Bragadin qu. sier Andrea li danari: e
fo asolto con condition piu non andasse a Ferara durante
la guerra.

Di Chioza si ave aviso, per letere dil podesta, esser
zonte alcune barze con fantarie di diverse compagnie, ut
patet, unde fu mandato subito 1i [22] Francesco Duodo
resonato, con danari per farli mostra e mandarli in cam-
po. Li diti fanti sono al numero zercha ..., vien di Roma-
gna.

Noto. Vene uno fameio di sier Antonio Justinian el
dotor, prexon di francesi, parti da Pavia a di 5, e fo li-
centiato da’ francesi. Dice, dito suo patron ¢ 1i in castel-
lo, in fondi di una torre con li ferri a li piedi per caxon si
toy taia, e dicono ¢ di primi di Veniexia, pol pagar duca-
t1 5000, e lui vol tuor taia, dicendo scriva a Milan, inqui-
rissa di mia condition etc. E con lui Alexandro Cappella,
ch’era secretario dil provedador Griti, al qual ¢ sta dato
taia scudi 1000. ltem, sono presoni di quel castelan di
Pavia, chiamato monsignor Francesco ...

Noto. Eri in Colegio fo fato gratia al conte Federico
di San Bonifazio, qual ¢ a Lignago in miseria et a una
fiola marida nel conte Camillo dil Sacrato ferarese, qual
¢ reduto in mantoana, che li sia fato salvo conduto poter
venir ad habitar in questa terra. Item, al dito conte Fede-
rico 11 sia dato ducati 10 et stara 10 di farina, et ch’el
dito salvoconduto se intendi vengi fra termine di do
mexi.

[1512 03 11]
A di 11, da matina. Tutti stava in aspetatione di letere

di Roma per saper la conclusion di la pace: tamen non
era, e pareva da nuovo stesse tanto a zonzer.

Dil provedador Capello, date a Vicenza, a di 10, hore
18. Come ha de Verona, mo terzo zorno, certo numero
di fanti che alozavano nel borgo de Castel Vechio, vene-
ro ad alozar nel borgo del Vescovo. La causa non se in-
tende, et quelli di Verona hanno mandato a far comanda-
mento a tutti 11 massari di le ville, da Soave verso Vero-
na, che in pena di la forcha andasseno de li; a qual effec-
to non se intende ancora. /fem, per Verona se diceva, fra
tre giorni aspetarsi lanze 300 francese, nominando la
compagnia del baron Contin, et de li Gambareschi, et dil
signor Galeazo Palavesin; etiam aspectavano fanti 2000
alemani. Scrive, zonzendo dite zente, se governerano
nostri come li consegliera el tempo etc. /tem, manda le-
tere di Mantoa. Come il provedador Griti era sta, di Pa-
via, remandato a Milan. /tem, il Gran scudier era partito
di Mantoa et andato a Ferara.

Da poi disnar, fo Colegio di savii et vene queste lete-
re:

Dil provedador Capelo, di X, hore 3 di note, da Vi-
cenza. Come 0zi1 a auto letere di sier Marin Zorzi orator
al vicere, da Butri, di 7. Damatina andera a Malo a tro-
var il signor governador per consultar questa materia, la
qual ¢ importantissima, [23] e bisogna haver gran consi-
deratione si de I’andar dil nostro exercito sopra Po, qual

37



dil passar spagnoli di qua da Po, perche, zonti fosseno
nostri sopra le rive di Po, Padoa saria presa subito, e
quello non si a potuto far in tre anni, si faria in un’hora,
e pasando di la saria perso il resto. Item, di Verona a, per
spie, come si preparava alozamento de 1i per 200 lanze
et 2000 fanti; tamen esso provedador non crede habino a
venir tanto numero.

Di sier Matio Sanudo pagador, vidi letere di 10, da
sera, pur da Vicenza. Come in quella sera era zonto
Ponte Posero loro spion, qual ozi a fato mia 45. Partite
eri I’altro di Caxal Mazor, et eri di Mantoa, e questa ma-
tina da Ponte Posero, et € molto stracho. Dize che fran-
cesi, sabato a di 5, domenega et luni passono Po a Bre-
xeli, ch’¢ a I’incontro di Caxal Mazor; poleno esser da
lanze 600, fanti 6000, tra quelli fanti fati per missier
Zuan Jacopo Triulzi e quelli altri todeschi e guasconi, et
cavalli 1000 lizieri. Li homeni d’arme sono alozati a Ca-
stel Novo, sopra quel di Rezo. Li capi tutti erano in con-
sulto a Rezo; li fanti a Guastala e Brexelli. El consejo
fato si € per acompagnar el cardinal San Severin dentro
di Bologna come legato di el Concilio, el qual non vol
andar si el non a con lui tute le zente d’arme, e poi le
porte di Bologna in liberta. Monsignor di Foys, gran
maistro di Milan, a fato il possibele per non andar a
compagnar ditto cardinal. Item dice, che sabato, a di 5,
per tutto il paese fu fato comandamento, che tutti soto la
disgratia dil Roy dovesse passar di 1a di Po. ltem, che
asaissimi francesi sono andati a Milan con li butini fati

in Brexa. Item, el provedador Griti era sta menado da
Pavia a Milan, e sier Antonio Justinian ¢ Alexandro Ca-
pela e Piero Brexan cogitor erano sta posti in castello di
Pavia in una torre con 1 ferri ai pie’; ma il Griti non era
tenuto in destreta, e li fevano bona compagnia. Scrive,
damatina, il provedador zeneral va a trovar il signor go-
vernador per consultar zercha a unirse con spagnoli. Vo-
leva, al tutto, esso pagador andasse: non ha voluto, per-
che atende a compir li conti per poterli mandar a la Si-
gnoria nostra, e tutavia li va fazendo.

Et al tardi zonseno letere di Roma di 1’orator nostro,
molto desiderate, di primo fin 6 de I’instante, qual fo
lete in camera dil Principe con li savii, e steno il Colegio
tardi, e fo mandato per i cai di X per aprir alcune letere
drizate a essi cai, e vene sier Lucha Trun cao di X per
lezerle etc. 11 sumario di le qual, per quello se intese non
erano bone, e 1l venere, a di 5, si credeva fusse concluso
il tutto, poi [24] zonse letere a Zuan Colla agente di
I’Imperador, che il sabato disconzo il tutto: adeo nostri
di Colegio e tutti rimaseno molto di mala voia.

[1512 03 12]

A di 12 la matina, in Colegio fono lete le letere di
Roma. Prima, come a di 3 ebbe le letere dil Senato zer-
cha metersi nel Papa, con voler uno breve il Papa ne las-
s1 Vicenza con certi danari etc. Et prima zonse letere al
Papa di I’orator suo e di quello di Spagna, come erano
stati in Colegio et il Principe 1i havia ditto che col Sena-

to era sta preso di far lo acordo et darli Vicenza, unde il
Papa mostro le letere al ditto orator nostro, qual rispose
non havia cussi et expose quanto li era sta scripto, adeo
il Papa ando molto in colera, dicendo voler far etc. Et
poi stati insieme con I’orator yspano, concluseno li capi-
toli di far le trieve durature fino a Nadal proximo con el
serenissimo Re di romani et la Signoria nostra, per poter
in questo mezo far acordo, con questo la Signoria li dagi
ducati 35 milia in contadi a 1I’Imperador, videlicet la
mita de praesenti a la sigilation, et I’altra mita zonto sia
il Curzense a Venetia, et questo per le spexe si a far etc.,
con questa condition, che non seguendo acordo, I’Impe-
rador, pasato il tempo di le trieve, sia ubligato, avanti el
rompi guerra, render a la Signoria tutti ducati 35 milia,
et restando in acordo siano a conto etc. Et cussi I’orator
nostro fu contento et voleva sottoscriver a li capitoli, e
I’orator yspano, volendo haver il mandato da domino
Zuan Colla agente di esso Imperador, il qual disse ch’el
non I’havia et non era in forma di far trieve, ma ben lo
acordo. Unde, indusiono a la matina, che fo di sabato, a
di 6, et in in questo mezo zonse letere di I’Imperador a
ditto Zuan Colla che disturbo ogni cossa, € par sia venu-
to orator novo di Franza a I’Imperator con gran promis-
sion, poi aquistato Brexa vol far etc. e stagi saldo a non
tuor partito ni acordo con la Signoria; unde ditto Zuan
Colla disse, li era sta leva il mandato. Per la qual cossa
la pratica fo disconza di le trieve, et il Papa era molto
sdegnato, e parlo a I’orator nostro dicendo voler a ogni
modo dar Vicenza e tutto quello vol I’Imperador, e hor-

dino letere in Alemagna, ch’el Curzense venisse che tut-
to € in accordo, dicendo: «Vui non voleti acordarvi; fa-
rano novo Papa, ne cazera di Roma, nui e vui saremo
rovinati.» tochando, vol piu presto che ruinar tratar
acordo con Franza; qual za era sta tocha una parola col
cardinal Ystrigonia e il cardinal di Nantes, ch’¢ 1i a
Roma, di questo, e far acordo general e andar contra in-
fedeli etc. Item, il Papa disse il Concilio andava drio et
haveano fata la quinta sessione a Milan etc.

[25] Item, scrive coloquii con I’orator yspano domino
Hironimo Vich auti, qual persuade a la Signoria a voler
concluder per cazar francesi, prometando, sopra la fede
dil suo Re, che si cazera francesi de Italia e si rehavera
il nostro stado di Lombardia, e poi Vicenza e Verona si
ara con il tempo con danari etc., altramente vede le cos-
se nostre e de Italia in pericolo, dicendo il re di Franza
aver fato stampar ducati, et 11 mostro, con lettero Ludo-
vicus Rex Franciae, € da ’altra banda Ludovicus Rex
Neapolis, Siciliae etc., sicheé non pol piu esser amicitia
tra loro; e scrive altri coloqui auti, ut in litteris. Item, par
sia zonto li a Roma el marchexe de la Padulla et Bernar-
do di Bibiena con lui, per nome dil cardinal Medici ch’¢
legato dil Papa in campo, per far 3000 fanti, e si scusano
non aver potuto aver Bologna etc. Qual ¢ sta expedito e
torna in campo etc. El Papa fara 1i fanti.

In questa matina se intese le galie di Alexandria esser
zonte in Histria, a Parenzo, molto carge, ma assa’ colli

di zenzari, e si ave il cargo di le galie, qual notero qui
avanti. Et se intese come, volendo venir con barcha uno
Bertoloto da la Seda, era sopra dite galie, qual monto in
barca per Dalmatia, ¢ sta preso da alcune barche di Fiu-
me. Era etiam in dita barca de turchi merchadanti. Que-
sto Bertoloto havia ducati, zoe¢ saraffi, 500 adosso.

Questo e il cargo di le galie di Alexandria,
capitanio sier Piero Michiel, di ritorno.

Piper coli
70

Zenzer beledi »
400

Zenzer mechini »
92

Garofoli »
40

Canele »
185

Noxe »
48

Mazis, tra schafazi e zurli  »
2

Verzi »
4

Endegi
Zedoaria
Piper longo
Mira
Insensi
Aloe
Canfora
Turbitti
Laca
Boraxo
Canfora
Armoniago
Cardo

[26] Noxe vomiche

Guardamonti

»
200
»

»
»

»
62
»
10
»

»
»

»
20
»

»

»
1,

»
11,
colo

Costo amaro coli
11,

Benzui »
2

Cubebe »
2

Turia »
2

Galbana colo
1

Spodio de cana »
1

Sal aromaticho coli
3

Goma rabica »
6

Cassia in cana fardi
20

Tamarin schafazi
50

Da poi disnar, fo comanda Pregadi per lezer le letere
di Roma, accio tutti consideraseno ben la materia e in
che termenti si trovavemo al presente. Et fono lete le le-
tere di Roma, e di sier Marin Zorzi e di sier Polo Capel-
lo; n¢ altre fo lete, n¢ era di Alexandria e altro.

Fu posto, per i consieri, di far 1i savii ai ordent justa il

consueto; ma perche li savii dil Colegio voleano esser a
tal balotatione, non fu fato altro, e li savii consultavano
di risponder a Roma, et fo licentiato el Pregadi a hore
22, e comanda gran credenze.

E da saper, in questa terra ¢ assaissimi vicentini con
la sua brigata, adeo in Vicenza ¢ pochissimi, e tutta via
si svuodano; siché se non fusse il campo, zo¢ li fanti,
Vicenza saria vuoda di citadini: et mi doglio, quella ter-
ra tanto fidelissima debi andar soto barbari etc.

[1512 03 13]

A di 13, la matina. In Colegio veneno, uniti, 1’orator
dil Papa et I’orator dil vicere, credo in materia di ’acor-
do; et tardi fo ordinato Pregadi per scriver a Roma.

Dil provedador Capello, da Vicenza, di 11, hore...
Come havia auto, per via di Mantoa, letere dil proveda-
dor Griti ch’¢ prexon in castello di Milan, date a di 7,
per causa di certi prexom stratioti, qual lo manda a Zuan
Piero Stella. ltem scrive, esser intrate zerte poche lanze
in Verona.

Item, mandoe una deposition di uno homo di la com-
pagni